
2021ean, Think Tank Green Recovery-ren lehen zikloa amaitu zen. Ziklo horretan hainbat 

estrategiaren inguruan lan egin zen, batez ere klima aldaketaren aurka borrokatzeko: 

ekonomia zirkularra, klimaren alde konprometitutako herritarrak edo klimaren aldeko gazteak, 

besteak beste. Gipuzkoako hainbat eragileren arteko elkarlanaren emaitza gisa, hainbat 

proiektu esperimental sortu dira, eta horietako batzuk dagoeneko ezagutzera ematen ari dira. 

 

Baina Think Tank-eko lana ez da hemen amaitzen; izan ere, lehen zikloa amaitu zen bezala, 

bigarrenari ekin zitzaion. Ziklo horretan murgilduta gaude gaur egun, eta helburu hauek ditu: 

susperraldi berdearen ikuspegitik klima aldaketaren inguruan hausnartzeko topagune bat 

sortzea, Gipuzkoan arlo horretan oraindik geratzen diren erronkei aurre egitea eta horien 

inguruan hausnartzea, Europako Itun Berdearen palanka politikak abiapuntu gisa ezarrita. 

 

Horren guztiaren helburua izango da batera egindako hausnarketatik eta deliberaziotik 

sortutako ekintza zehatzak jasoko dituen ibilbide orri bat prestatzea,  ekintza zuzena izango 

duena Ingurumen Departamentuaren politiketan, 2050ean ekonomiaren deskarbonizazioa 

eta neutraltasun klimatikoa lortzeko xedez; zeregin horrek oraingo eta etorkizuneko lana 

eskatzen du, betiere Gipuzkoako eragile, herritar, industria eta sektore guztiekin modu 

partekatuan, parte-hartzailean eta adostuan. 

 

Gipuzkoan klima aldaketaren aurka borrokatzeko abian jarritako ekimenak aztertu eta, 

ondoren, Europako Itun Berdearen 7 palanka politikatan sailkatu eta lehenetsitakoan, 

horietako 5 politikari eman zitzaien arreta: Biodibertsitatea eta Azpiegitura berdeak 

(dagoeneko lantzen ari dira), Energia garbia, Zero kutsadura, Industria jasangarria eta Farm 

to Fork («Baserritik mahaira»).   

 

Palanka politika edo estrategia horietako bakoitza hiru ikuspegitatik landu da edo landuko da 

saioetan.  

● Ikuspegi europarra, aukera emango diguna Europan egiten ari den lana ezagutzeko eta 

testuinguruan jartzeko.  



 

● Ikuspegi nazionala, estatu mailan iragarritako edo abian jarritako estrategiak kontuan 

hartuta.  

● Lurralde ikuspegia, hau da, Green Deal taldearen palanka politika horietako 

bakoitzaren aurrean Gipuzkoak duen egoeraren diagnostikoa. 

 

BIDEZKO TRANTSIZIO ENERGETIKOA. GIPUZKOAKO EREDUA. 

Hala, hurrengo saioan beste bloke bati ekingo diogu: «Bidezko trantsizio energetikoa. 

Gipuzkoako eredua», Europako Itun Berdearen Energia garbia palanka politikarekin zuzenean 

lotua. Bloke horren helburua da, lehenik eta behin, bidezko trantsizio energetikoak 

ekonomian, osasunean, ongizatean, gizartean eta enpleguan duen garrantzia ezagutzea eta 

aztertzea, eta, horrez gain, elkarrekin sortzea Gipuzkoaren trantsizio energetikoa ahalbidetuko 

duen ekintza plan bat abian jartzea ahalbidetuko duen ibilbide-orria, proiektu esperimentalak 

sortuta, lurraldeko sektore energetikoaren balio-katea indartuta eta, besteak beste, bidezko 

trantsizioan oinarritutako ondasun eta zerbitzu energetikoen sare hornitzailea indartuta. Izan 

ere, orain da unea. 

 

Badakigu erronka hori zaila eta premiazkoa dela. Hori dela eta, lehen saio honetan, arreta 

hainbat gaitan jarriko dugu, hala nola: Zergatik da garrantzitsua trantsizioa? Zergatik da 

garrantzitsua jada ekitea? Zer egiten ari da Gipuzkoa gaur-gaurkoz ildo horretan? Zer 

indargune eta ahulgune ditu? Non jarri behar dugu fokua?  

 

Besteak beste, Gipuzkoa 2050 Jasangarritasun Energetikoaren Estrategiaren 7 jarduera ildoak 

aztertuko ditugu, eta elkarrekin lan egingo dugu, herritarrei, merkataritza eta zerbitzu 

sektoreari eta ETEei zuzendutako ekintzak bideratze aldera.         

 

 



 

 

* Esteka honetan eskura dezakezue estrategia osoa:  

https://www.gipuzkoa.eus/documents/3767975/18177802/Gipuzkoa+Energia+2050-

+diciembre+2021-Cas/464cb1ff-8baa-0778-59fc-3e8801190281 

 

 

 

 

 

 

 

 

BIDEZKO TRANTSIZIO ENERGETIKOA. GIPUZKOAKO EREDUARI BURUZKO SAIOAREN 

LABURPENA, EKARPENAK ETA ONDORIOAK.  

Think Tank Green Recovery-ren 2022ko apirilaren 25eko saioan, «Bidezko trantsizio 

energetikoa. Gipuzkoako eredua» blokeari buruzko lehen saioan, puntu hauetan jarri da fokua:  

● Zergatik da garrantzitsua trantsizioa? 

● Zergatik da garrantzitsua orain egitea? 

● Zer egiten ari da Gipuzkoa gaur-gaurkoz ildo horretan? 

● Zer indargune eta ahulgune ditu? 

● Non jarri behar dugu fokua? 



 

Horretarako, hiru ikuspegitatik lan egin da: herritarrak, merkataritza eta zerbitzuak, ETEak; eta 

bi angelutatik: informazioa, prestakuntza eta kontzientziazioa, eta ekintza eta ideia zehatzak. 

Jarraian jasotzen diren mapetan parte-hartzaileek emandako erantzunak eta talde dinamikaren 

emaitzak jasotzen dira. 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 



 

 

 

 

 

 

 

 

 

 

 

 



 

 

 

 

 

 

 


